
1.Alkoolii dhuguun humna dhibee ittisuu 
qaamaa dadhabsiisa.

• Sababa kanaan dhibeewwan hidhataa 
adda addaatiif saaxilamuun  kan akka 
tiruu,sammuu fi  kutaaleen qaama 
keenyaa murteessaa ta,an biroon ni miid-
hamu.

  

2.Alkoolii dhuguun namoota qoricha farra 
echi aayee vii fudhataniif gonkumaa dhorkaa 
dha.Sababiin Isaas;

• Alkooliin dalagaa qorichichaa irratti gid-
dduu seenuun qorichichi hanga dhumaatti 
akka bu’a qabeessa hin taane taasisa.

• Alkoolii fi qorichicha waliin makanii 
fudhachuun dhibee tiruutiif isin saaxila.

• Alkoolii dhuguun  yeroo itti isin  qoricha 
fudhattan akka dagattaniif carraa uuma.

Dhugaatii Dhaabuuf 

Sababiiwwan 5an



3.Alkoolii dhuguun;dandeettii madalaanii 
yaaduu     keessanii jeequun akka isin wal quun-
namtii saalaa of eeggannoo hin qabnee raaw-
watanii fi hiriyaa fedhii foonii tokko ol qabaat-
tan dhiibbaa uuma.Amalli kun immoo carraa 
itti isin  dhibeewwan wal quunnamtii saalaatiin 
daddarban,ulfa hin barbaachifne fi echi aayee 
viif saaxilamtan ballisa.    

4.Ulfa yookaan harma kan  hosistan yoo ta’e 
alkoolii tasuma iyyuu dhuguu hin qabdan .Saba-
biin Isaas;

• Alkooliin qaama keessan keessa jiru gara 
daa’imichaatti/daa’imatiitti darbuun rak-
koo fayyaa uuma.

5.Dhuguun keessan kan biroos miidhaaf 
saaxila

• Alkoolii dhuguun akka isin naamusa dha-
beessa taatan gochuun akka isin namoota 
biraatti buutan ;darbees akka isin yakka 
dirqisiisanii gudeeduu raawwattaniif dhi-
ibbaa uuma.Kun immoo firootaa fi hiri-
yoota jireenya keessanii akka dhabdan 
isin godha.Dabalataan hidhaaf,hir’ina 
qaama fi du’aaf saaxilamuu dandeessu.

• Alkoolii dhuguun homishtummaa fi ama-
namummaa waan dhabsiisuuf wabii hojii 
keessanii laafisa.   



1.Tamboo xuuxuun sirna dhibee ittisuu qa-
amaa dadhabsiisa;

• Sababa kanaan dhibeewwan hidhataa 
adda addaatiif haala cimaa ta’een saaxil-
amuun madaa afaanif,nimooniyaaf,sonba
a fi dhibee onneef saaxila.

• Tamboo kan hin  xuuxane irra  tamboo 
kan xuuxan dhibee kam iyyuu irraa 
fooyya’uuf ni rakkatu. 

2.Dhibeewwan hidhataa kan akka gororsiisuu 
fi hoqisuu namoota qoricha farra echi aayee vii 
fudhachaa xuuxan irratti hedduumul’ata.

3.Xuuxuun fayyinas ta’e qulqullina  ilkaanii 
fi qaama afaanii keessaaf rakkoo dha.

Xuuxuu dhaabuuf 

Sababiiwwan 5an



4.Xuuxuun keessan namoota naannaa kees-
san jiran irratti dhiibbaa gesisa.

5 .Hafuurri,uffatni,rifeensi fi harki keessan 
foolii tamboo qabaatu.Kun immoo hariiroo isin-
namootaa wajjin qabdan miidha. 



1.Jimaa kan qamaatan yoo ta’e madahuu 
afaanii,kaanserii afaanii fi nyatamuu ilkaaniitiif 
irra  caalaa saaxilamtu.

2.Keesssahuu baayyistanii kan qamaatan yoo 
ta’e hirriba dhabuu,sodaa fi dadhabbiin isinitti 
dhagaahama.

3.Sababa jimaa qama’uutiin carraan dhibeew-
wan hidhataan qabamuu keessanii ni dabala.

4.Jimaan bu’a qabeessummaa qoricha farra 
echi aayee vii ni hir’isa.

Jimaa qama’uu 
dhaabuuf

5.Jimaa qama’un beela hir’isuun fedhii 
nyaataa cufa.Kun suuta suuta qaama keessatti 
hanqina nyaataa uumuun carraa itti qaamni dhi-
bee adda addaatiif saaxilamu guddisa.



Amaloota dhiibbaa qaban kana dhaabuu;

 Baayyina Siidii Foorii qaama keessan 
keessa jiru dabaluu fi baayyina echi aayee 
vii hir’isuuf gargaara.

 Haalli itti isin Dhibeewwan hidhataa 
fi dhibeewwan biraatiif saaxilamtan ni 
hir’ata.

 Dhibeewwan hidhataas ta’e dhibeewwan 
biraa irraa akka isin ariitiin fooyyoftan 
isin gargaara 

 Umurii dheeraa fi jireenya fayya qabees-
sa akka jiraattan isin dandeesisa.

 Akka maallaqa gar malee hin balleesine 
isin gargaara.

Gorsa Ogeesota 
Fayyaa






